
   
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ (QEC) ᑲᒪᒋᔭᒃᓴᖃᖅᑐᑦ ᐊᑐᐃᓐᓇᐅᑎᑦᑎᓗᑎᒃ ᐊᑦᑕᕐᓇᖏᑦᑐᒥᑦ, 
ᑕᑎᒋᔭᒃᓴᐅᔪᓐᓇᖅᑐᒥ ᐆᒻᒪᖁᑎᒥ ᑕᒪᐃᓐᓄᑦ ᐊᑭᓕᖅᓱᐃᕙᒃᑐᓄᑦ ᓄᓇᕗᒻᒥ.  ᓇᖕᒥᓂᕆᔭᐅᔪᖅ ᓄᓇᕗᑦ 
ᒐᕙᒪᒃᑯᓐᓂ ᐊᒻᒪᓗ ᐊᐅᓚᑕᐅᓪᓗᓂ ᓄᓇᕗᒻᒥ ᐱᖁᔭᖅᑎᒍᑦ ᑎᒥᕈᖅᑎᑕᐅᓯᒪᔪᓄᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑐᐃᓐᓇᐅᑎᑦᑎᓲᖑᔪᑦ ᐆᒻᒪᖁᑎᓂᒃ ᐅᖅᑰᓴᐅᑎᓂᒡᓗ ᓄᓇᕗᒻᒥ.   ᐊᔾᔨᒌᖕᓂᖏᑦ 
ᐊᓯᖏᓐᓄᖅ ᐆᒻᒪᖁᑎᓕᕆᓂᕐᒧᑦ ᑲᓇᑕᒥ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐊᔾᔨᒌᙱᒃᑐᓂᒃ 
ᐊᒃᓱᕈᕐᓇᖅᑐᖅᓯᐅᖃᑦᑕᖅᑐᑦ ᐊᐅᓚᑦᑎᖃᑦᑕᕐᓂᖏᓐᓄᑦ 25-ᓂᒃ ᐃᓛᒃᑰᖅᑐᓂ ᐅᖅᓱᐊᓗᖕᒨᖅᑐᓂᑦ 
ᐊᐅᓚᐅᑎᖃᕐᕕᒡᔪᐊᕐᓂ ᐊᒻᒪ ᖃᐅᒻᒪᖅᑯᑎᖃᖅᑎᑦᑎᔾᔪᑎᓂᒃ ᓄᓇᕗᓕᒫᒥ ᓄᓇᓕᖏᓐᓂ.   
 
QEC-19-034 ᓴᖅᑭᑎᑦᑎᕙᓪᓕᐊᓂᕐᒧᑦ ᑲᒪᔨ – ᑭᕙᓪᓕᕐᒥᐅᓂ 
 
ᐃᓂᖃᖅᑎᑕᐅᓪᓗᓂ ᑲᖏᖅᖠᓂᕐᒥ, ᓄᓇᕗᒻᒥ ᐅᖃᕐᕕᖃᖅᐸᒃᖢᓂᓗ ᐊᐅᓚᑦᑎᔨᒋᔭᐅᔪᒧᑦ, 
ᓴᖅᑭᑎᑦᑎᕙᓪᓕᐊᓂᕐᒥ, ᑖᓐᓇ ᐃᓂᒋᔭᐅᔪᖅ ᑲᒪᒋᔭᖃᖅᐸᒃᐳᖅ ᐊᐅᓚᑦᑎᓂᕐᒥᒃ ᖃᐅᑕᒫᑦ ᐊᐅᓚᓂᕆᔭᐅᔪᓂᒃ 
ᓄᓇᓕᖕᓂ ᐃᒐᓯᐅᒻᒨᖅᑐᓄᑦ ᐆᒻᒪᖅᑯᓯᐅᕐᕕᖕᓄᑦ ᐱᔾᔪᑎᖃᖅᖢᑎᒃ ᓴᖅᑭᑎᑦᑎᕙᓪᓕᐊᓂᕐᒥᒃ 
ᑐᓂᐅᖅᑲᐃᕙᓪᓕᐊᓂᕐᒥᒡᓗ ᐆᒻᒪᖅᑯᒻᒥᒃ ᑭᕙᓪᓕᕐᒥᐅᓂ.  ᑕᒪᓐᓇ ᐃᓚᖃᖅᐳᖅ ᐱᓕᕆᖃᑎᖃᑦᑎᐊᕐᓂᕐᒥᒃ 
ᐆᒻᒪᖅᑯᓯᐅᕐᕕᖕᒥ ᑲᒪᔨᒋᔭᐅᔪᓂᒃ ᑐᒡᓕᕆᔭᐅᔪᓂᒡᓗ ᐊᐅᓚᑦᑎᔨᒋᔭᐅᔪᓂᒃ ᓇᓗᙱᑦᑎᐊᕈᒪᓂᕐᒧᑦ 
ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᑲᔪᓯᓂᖃᑦᑎᐊᕈᓐᓴᕐᓂᕐᒥᒡᓗ ᑕᒪᐃᓐᓂ ᐊᑐᓂᑦ 
ᐆᒻᒪᖅᑯᓯᐅᕐᕕᓕᐅᕐᕕᖕᓂ, ᑕᐃᒪᐃᓕᐅᕐᓂᕐᒥᓂᓗ ᑕᒪᒃᑯᐊ ᐆᒻᒪᖅᑯᓯᐅᕐᕖᑦ ᑭᕙᓪᓕᕐᒥᐅᓂ 
ᒪᓕᑦᑎᐊᕋᓗᐊᕐᒪᖔᑕ ᑕᒪᐃᓐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᖁᐊᖅᓵᕐᓇᖅᑕᐃᓕᒪᓂᕐᒧᑦ 
ᐊᕙᑎᓕᕆᓂᕐᒧᓪᓗ ᐱᖁᔭᓕᕆᓂᕐᒧᑦ, ᐊᑐᐊᒐᓕᕆᓂᕐᒧᑦ,ᒪᓕᒋᐊᓕᖕᓄᓪᓗ. 

ᐱᔭᒃᓴᕆᔭᐅᔪᑦ ᑲᒪᒋᔭᒃᓴᕆᔭᐅᔪᓪᓗ: 

• ᑲᒪᓯᑲᐅᑎᒋᕙᒃᐳᖅ ᓴᖅᑭᑎᑦᑎᕙᓪᓕᐊᔪᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ ᑭᕙᓪᓕᕐᒥᐅᓂ 
ᐆᒻᒪᖅᑯᓯᐅᕐᕕᖕᓂ ᑐᓂᓯᖃᑦᑕᕈᒪᓪᓗᑎᒃ ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᑦᑎᐊᕈᓐᓇᖅᑐᒥᒃ, 
ᑲᔪᓯᓂᖃᑦᑎᐊᕈᓐᓇᖅᑐᒥᒡᓗ ᐆᒻᒪᖅᑯᑎᖃᖅᑎᑦᑎᓂᕐᒥᒃ ᑕᒪᒃᑯᓄᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᑕ ᐊᑐᖅᑎᒋᕙᒃᑕᖏᓐᓄᑦ.  

• ᓇᓗᒋᑦᑎᐊᖅᐸᒃᖢᓂ ᐆᒻᒪᖅᑯᓯᐅᕐᕖᑦ ᐊᐅᓚᕙᒃᑲᓗᐊᕐᒪᖔᑕ ᒪᓕᒃᖢᑎᒃ ᑕᒪᐃᓐᓄᑦᑎᐊᖅ 
ᐱᓕᕆᕝᕕᒋᔭᐅᔫᑉ ᒪᓕᒋᐊᖃᖅᐸᒃᑕᖏᓐᓂᒃ ᐱᑎᑦᑎᕙᒡᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᓂᒃ ᐱᐅᔪᒻᒪᕆᖕᒥᒃ ᓴᐳᔾᔨᓯᒪᓂᕐᒥᒃ ᐱᓕᕆᕝᕕᒋᔭᐅᔪᓪᓗ ᑕᐅᑐᒃᑕᐅᕙᖕᓂᖓᓂᒃ 
ᑲᔪᓰᓐᓇᖅᑐᒃᑯᑦ ᑲᔪᓯᑎᑦᑎᕙᖕᓂᕐᒥᒃ ᐱᐅᓛᓂᒃ ᐊᑐᖅᑕᐅᕙᒃᑐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ.  

• ᐱᓕᕆᖃᑎᖃᖅᐸᒃᖢᓂ ᐊᐅᓚᑦᑎᔨᒋᔭᐅᔪᒥᒃ, ᓱᕋᒃᓯᒪᔪᓕᕆᓕᓂᐅᕙᒃᑐᓂᒃ ᓇᓗᙱᑦᑎᐊᕈᒪᓂᕐᒧᑦ 
ᑕᒪᕐᒥᑦᑎᐊᖅ ᐊᕐᕌᒍᑕᒫᖅᓯᐅᑎᑦ ᐆᒻᒪᖅᑯᑎᖃᕐᕕᖕᓂ ᑲᒪᒋᔭᖃᕐᓂᕐᒧᑦ ᐱᓕᕆᐊᖑᔭᕆᐊᓖᑦ 
ᐱᓕᕆᐊᖑᕙᒃᑲᓗᐊᕐᒪᖔᑕ.  

• ᕿᒥᕐᕈᐊᖅᐸᒃᐳᖅ ᑕᒪᐃᓐᓂᑦᑎᐊᖅ ᐆᒻᒪᖅᑯᓯᖃᕐᕖᑦ ᖃᐅᔨᓴᖅᑕᐅᕙᖕᓂᖏᓐᓄᑦ ᐅᓂᒃᑲᐅᓯᕐᓂᒃ 
ᐋᖅᑭᒃᓯᒪᓕᖅᑎᑦᑎᕙᒃᖢᓂᓗ ᑕᒪᐃᓐᓂᑦᑎᐊᖅ ᓈᒻᒪᙱᑦᑐᓂᒃ ᑕᒪᒃᑯᐊᓗ 
ᐋᖅᑭᒃᓯᒪᓕᖅᑎᑲᐅᑎᒋᕙᒃᖢᒋᑦ. 



   
 

• ᓇᓗᙱᑦᑎᐊᖅᐸᒃᖢᓂ ᐱᑖᖅᑎᑕᐅᕙᓪᓕᐊᕙᒃᑐᑦ ᐱᔨᑦᑎᕋᕐᕕᐅᓂᖏᓐᓄᑦ ᑎᓕᓯᓯᒪᔾᔪᑎᑦ, 
ᐊᑕᓕᖅᑎᑕᐅᓃᑦ ᐊᑕᔪᓐᓃᖅᑎᑕᐅᓃᓪᓗ ᑕᒻᒪᖅᑕᖅᑐᖃᙱᖦᖢᓂ ᐱᔭᕇᖅᑕᐅᖃᑦᑕᕋᓗᐊᕐᒪᖔᑕ 
ᑕᒪᒃᑯᐊ ᐆᒻᒪᖅᑯᑎᖃᕐᕕᖕᒥ ᑲᒪᔨᒋᔭᐅᔪᑦ ᓄᖅᑲᖓᓂᖏᓐᓂ.  

• ᑲᔪᓯᑎᑦᑎᕙᒃᐳᖅ ᖃᖓᙳᕌᖓᑦ ᐆᒻᒪᖅᑯᑎᖃᕐᕕᖕᓂ ᖃᐅᔨᓴᖅᓯᓂᕐᒧᑦ ᓇᒧᙵᐅᓂᕆᔭᐅᔪᓂᒃ 
ᓄᓇᓕᖕᓄᑦ ᐱᓕᕆᕝᕕᒋᔭᐅᕙᒃᑐᓄᑦ ᓇᓗᙱᑦᑎᐊᕈᒪᓂᕐᒧᑦ ᐆᒻᒪᖅᑯᑎᖃᕐᕖᑦ ᐊᖑᒻᒪᑎᒐᓗᐊᕐᒪᖔᑕ 
ᑕᒪᐃᓐᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᒪᓕᒋᐊᖃᖅᐸᒃᑐᓄᑦ, ᑲᔪᓯᑎᑕᐅᑦᑎᐊᖅᖢᑎᒡᓗ 
ᐊᐅᓚᑕᐅᑦᑎᐊᖅᖢᑎᒡᓗ.  

• ᐅᓪᓘᑉ ᐃᑲᕐᕋᖏᓐᓂᒃ ᖄᖏᐅᑎᓗᓂ ᐃᖅᑲᓇᐃᔭᖅᑐᖃᕆᐊᖃᑐᐃᓐᓇᐱᕆᐊᓕᒃ ᑲᔪᓯᑎᑦᑎᔪᒪᓗᓂ 
ᑲᒪᒋᔭᒃᓴᕆᔭᐅᔪᓂᒃ ᐊᖑᒻᒪᑎᔪᒪᓂᕐᒧᓪᓗ ᑭᖑᓪᓕᖅᐹᖏᓐᓂᒃ ᐅᓪᓗᓂᒃ.   

• ᑖᓐᓇ ᐃᓂ ᐃᒪᐃᑎᑦᑎᔭᕆᐊᖃᖅᐸᒃᐳᖅ, ᐃᓱᓕᑦᑕᕐᕕᓕᖕᒥᒃ ᓄᒃᑕᕐᓂᕐᒥᒃ ᖃᖓᒃᑯᓪᓗ, 
ᐱᓕᕆᐊᖃᑐᐃᓐᓇᕆᐊᖃᖅᐸᒡᓗᓂ ᒪᓂᒪᓗᓂ 24−ᓄᑦ ᐃᑲᕐᕋᓄᑦ.  

ᐊᔪᙱᑕᕆᐊᖃᕐᒥᔭᖏᑦ ᐅᑯᐊᖑᒋᕗᑦ:   

• ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐊᓂᒍᐃᔾᔪᑎ. 

• ᐊᕕᒃᑐᖅᓯᒪᔪᓂ ᐊᐅᐸᖅᑐᒥᒃ ᓇᕿᑕᐅᓯᒪᔾᔪᑎᒥᒃ ᐱᓕᕆᐊᖃᕈᓐᓇᕐᓂᕐᒧᑦ ᓇᓗᓇᐃᒃᑯᑕᖃᕐᓗᓂ 
ᐱᓕᕆᕝᕕᒋᔭᐅᔪᒥ ᐆᒻᒪᖅᑯᑎᓕᕆᔨᐅᓗᓂ, ᐆᒻᒪᖅᑯᒻᒥ ᐊᑐᖅᑕᐅᕙᒃᑐᓄᑦ ᐆᒻᒪᖅᑯᓯᓕᕆᔨᐅᓪᓗᓂ, 
ᐅᕿᙱᑦᑐᓄᑦ ᐱᖁᑎᓄᑦ ᐱᓕᕆᔨᐅᓗᓂ ᐊᒃᑐᐊᓂᓕᖕᓄᒡᓘᓐᓃᑦ ᐃᒡᓗᒥ ᐊᑐᖅᑕᐅᕙᒃᑐᓄᑦ 
ᐱᓕᕆᓂᐊᖑᕙᒃᑐᓂ ᖃᓄᐃᓕᐅᕐᓂᕐᒧᑦ ᐱᓕᕆᖃᑦᑕᕐᓂᑰᓗᓂ. 

• ᑕᓪᓕᒪᓂᒃ (5−ᓂᒃ) ᐊᕐᕌᒍᓂᒃ ᐱᓕᕆᓪᓚᕆᖃᑦᑕᖅᓯᒪᓗᓂ ᐆᒻᒪᖅᑯᓯᐅᕐᕕᒋᔭᐅᔪᒥ, ᑕᒪᓐᓇ 
ᐃᓚᖃᕐᓗᓂ ᒪᕐᕈᐸᓘᖕᓂᒃ (2−ᓂᒃ) ᐊᕐᕌᒎᖕᓂᒃ ᑲᒪᔨᐅᕙᖕᓂᕐᒧᑦ ᐱᓕᕆᖃᑦᑕᖅᓯᒪᓂᑰᓗᓂ. 

• ᐊᑐᕈᓐᓇᖅᑐᒥᒃ ᐊᖁᑦᑐᓐᓇᐅᑎᖃᕐᓗᓂ ᓚᐃᓴᒥᒃ ᓈᒻᒪᒃᑐᒥᒡᓗ ᐊᖁᑦᑐᓐᓇᕐᓗᓂ. 

ᐃᑲᔪᕐᓂᖃᕋᔭᖅᑐᑦ: 

• ᐱᓕᕆᐊᒃᓴᓂ ᐊᐅᓚᑦᑎᔨᒻᒪᕆᐅᓂᕐᒧᑦ (PMP) ᓂᕈᐊᑕᐅᓯᒪᓗᓂ. 

• ᐱᓕᕆᖃᑦᑕᕐᓂᑰᓗᓂ ᐱᕙᒌᔭᐃᓂᕐᒥᒃ ᑕᖅᑭᑕᒫᑦ ᐅᓂᒃᑲᐅᓯᕐᓂᒃ. 

• ᖃᐅᔨᒪᓗᓂ ᓄᓇᕗᒻᒥᒃ, ᓄᓇᖓᓂᒃ, ᐅᖃᐅᓯᖏᓐᓂᒃ ᐊᒻᒪ ᐱᖅᑯᓯᖏᓐᓂᒃ. 

• ᐃᓄᒃᑐ/ᐃᓄᐃᓐᓇᖅᑐᓐ ᐅᖃᕈᓐᓇᕐᓗᓂ ᐊᒻᒪ/ᐅᕝᕙᓘᓐᓃᑦ ᐅᐃᕖᑎᑐᑦ. 

ᐊᔾᔨᖏᓐᓂᑦ ᓈᒻᒪᒋᔭᐅᔪᑦ ᒪᑯᐊᖑᔪᓐᓇᖅᑐᑦ ᐃᓕᓐᓂᐊᖅᓯᒪᓂᖓ, ᐃᖅᑲᓇᐃᔭᖃᑦᑕᖅᓯᒪᓂᖓ, ᖃᐅᔨᒪᓂᖓ, 
ᐊᔪᙱᓐᓂᖓ ᐊᒻᒪ ᐱᔪᓐᓇᕐᓂᖓ ᐃᓱᒪᒋᔭᐅᑐᐃᓐᓇᕆᐊᖃᕐᒥᔪᑦ 
 



   
 
ᐊᑭᓕᖅᓱᐃᑦᑎᐊᖃᑦᑕᖅᐳᒍᑦ $104,249−ᒥᑦ $122,678−ᒧᑦ, ᐅᑭᐅᖅᑕᖅᑐᒥᐅᑕᐅᓂᕐᒧᓪᓗ 
ᐃᑲᔫᓯᐊᖅᑖᖅᑎᑦᑎᕙᒃᖢᑕ $18,517−ᓂᒃ ᐊᕐᕌᒍᒧᑦ, ᐃᖅᑲᓇᐃᔭᕐᓇᐅᙱᑦᑐᒃᑯᑦ 
ᐃᑲᕐᕋᓕᐅᕈᓐᓇᖅᑎᑕᐅᓪᓗᓂ, ᓈᒻᒪᔪᒥᑦ ᐃᑲᔫᓯᐊᖅᑖᖅᑎᑦᑎᕙᒃᑐᑦ ᐅᑯᓂᖓᓗ ᓇᓗᓇᐃᖅᓯᒪᔪᒥᑦ 
ᐃᑲᔫᓯᐊᒃᓴᓂᒃ ᐃᓐᓇᖅᓯᐅᑎᒃᓴᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᑉ ᐃᒡᓗᒃᓴᖓᓄᑦ ᐃᑲᔪᖅᑕᐅᔾᔪᑎᑕᖃᖅᖢᓂ. 
ᑖᓐᓇ ᐃᖅᑲᓇᐃᔮᒃᓴᖅ ᓄᓇᕗᒻᒥᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐱᖃᑕᐅᙱᑦᑐᖅ. 
 
ᐃᕐᙲᓐᓈᖅᑕᐅᒃᑯᑦ ᐱᓇᔪᒍᓐᓇᖅᑐᑦ ᐅᕗᖓ careers@qec.nu.caᑎᑎᖅᑲᒃᑯᕕᒃᑯᓪᓘᓐᓃᑦ ᐅᕗᖓ: 
Human Resources, Qulliq Energy Corporation, P.O. Box 420, Baker Lake, NU  X0C 0A0 
 
ᑎᑎᖅᑲᑦᑯᑦ ᐱᓇᓱᐊᕐᓗᑎ, ᔪᓚᐃ 5, 2019 ᑐᖔᓂ. 
 
ᐱᓇᔪᒃᑐᑦ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ ᐃᓱᒪᒋᔭᐅᑐᐃᓐᓇᕆᐊᓖᑦ ᓯᕗᓂᒃᓴᒥ ᐃᖅᑲᓇᐃᔭᖅᑎᒃᓴᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᑦ. 
 
ᖁᔭᓕᕗᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᓂᒃ; ᑭᓯᐊᓂ, ᓂᕈᐊᖅᑕᐅᔪᑐᐊᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᖅᑐᓄᑦ 
ᑐᓴᖅᑎᑕᐅᓂᐊᖅᐳᑦ. 

